
Қизилқум давлат қўриқхонаси Жанубий – Ғарбий Қизилқумнинг бир 

қисмида жойлашган бўлиб 1971 йилда Бухоро ва Хоразм вилоятлари ҳудудида 

ташкил этилган. Қўриқхонанинг асосий майдони Амударё бўйи тўқайлари ва 

қумли чўлини ўз ичига олади. Қўриқхонанинг умумий майдони 10311 га ни 

ташкил қилади. Қўриқхонада чўл экотизимини табиий ҳолда сақлаб қолиш, 

биохилма хилликни асраш бўйича амалий ишлар олиб бориляпти. 

Илмий манбалар тахлил қилинганда қўриқхона ўсимликлари тўғрисида 

маълумотлар етарли эмаслигини кўриш мумкин.Қизилқум қўриқхонаси ҳудуди 

иккита биоценоз – тўқай ва чўл экологик тизимларидан иборат бўлиб, ўзига хос 

турли-туман ўсимликлар билан қопланган. Тўқай ўсимликларга жуда бой бўлиб, 

асосан сув ва сув бўйи ўсимликлари яъни, гидрофит ва гигрофитлардан ташил 

топган. У ерда асосан туранғил тераклари, толлар, қамиш, қўға, жийда, эриантус, 

илончўп, қора жинғил, юлғун, буғдойиққамиш, ажриқ ва бошқа ўсимликлар 

учрайди. Қумли чўл муҳитида эфемер, эфемероид ва ксерофит ўсимликлар кўп 

бўлиб, улар баҳор тугаши билан вегетациясини тугатган. Бунда карамдошлар, 

буғдойдошлар, қоқиўтдошлар ва бурчоқдошлар вакиллари кенг тарқалганлигини 

кўриш мумкин. Қўриқхонанинг қумли чўл муҳитида дарахт ва буталар жуда кам 

учрайди. Улардан саксовул, черкез, эфедра, қандим турлари, жинғилни кўриш 

мумкин. Чоп этилмаган айрим маълумотларга ва олиб борилган кўп йиллик 

мониторинг натижаларига кўра қўриқхонада 3 бўлим, 49 оила, 122 туркумга 

мансуб 175 турдаги юксак ўсимликлар учраши аниқланган. Аммо бу 

келтирилган маълумотлар охирги кўрсатгичдеб ҳисобланмайди. Чунки ҳар 

қандай ҳудудда турлар сони турли сабабларга кўра йилдан йилга бойиб боради. 

2020 йил май-июль ойларида олиб борилган тадқиқотлар давомида қўриқхона 

ҳудудидан янги ўсимлик турлари аниқланди: 

BRASSICACEAE – КАПУСТНЫЕ – КАРАМДОШЛАР 
 Diptychocarpus  strictus (Fisch. ex M. Bieb.) Trautv. – двоякоплодник 

прижатый – сиқилган қўшмева. Бир йиллик. Тўқай қирғоқлари, қумли 

тупроқларда, йўл бўйларида учрайди. Қўриқхона ҳудудида кенг тарқалган. 

 ROSACEAE – РОЗОЦВЕТНЫЕ - РАЪНОДОШЛАР 

Potentilla supina L. – лапчатканизкая – пакана ғозпанжа. Кўп йиллик ўт 

ўсимлик. Амударё қирғоқлари, ирмоқларида ўсади. Кам тарқалган. Доривор, ем 

хашак, асал ширали ўсимлик. 

 FABACEAE – БОБОВЫЕ - БУРЧОҚДОШЛАР 

Alhagi canescens (Regel) Shap. ex Keller & Shap. – верблюжья колючка 

седоватая – кулранг янтоқ. Кўп йиллик ўт. Қум тупроқларда, тўқайда ва унинг 

атрофларида учрайди. Доривор, ем хашак, асал ширали ўсимлик. 

Eremosparton flaccidum Litv. - эремоспартон обвислый - осилувчан 

қулонқуйруқ. Бута. Қумли тупроқларда, барханларда ўсади. Ўзбекистон Қизил 

китобига киритилган. Мақоми 2. Қизилқумда тарқалган камёб ўсимлик [1]. 

Қўриқхонa ҳудудидан фақат бир жойдан топилди. Олдинги йилларда топилмаган 

ёки рўйхатга олинмаган. Тур ценопопуляцияси ўрганилди. 20х20 майдонда 65 

тупи ўсган. Координаталари N 40o39’58  E 62o06’39. д.с.б.145 м. 

RUTACEAE – РУТОВЫЕ - ТОШБАҚАТОЛДОШЛАР 
Haplophyllum ramosissimum (Paulsen) Vved. – цельнолистник ветвистый – 

шохланган тошбақаўт. Яримбута. Чўлнинг қумли тупроқларида учрайди. Эфир 

мойли. Кичик кичик майдончалар ҳосил қилиб ўсади. Қўриқхона ҳудудида жуда 

кенг тарқалган ўсимлик эмас. 

APIACEAE – ЗОНТИЧНЫЕ – ЗИРАДОШЛАР 

Dorema sabulosum Litv. – дорема песчаная – қум доремаси. Кўп йиллик, 

монокарп ўсимлик. Қўриқхонанинг қумли ҳудудларида учрайди. Ҳар жойда якка 

якка учрайди. Эфир мойли ўсимлик.  

Prangos ammophila (Bunge) Pimenov & V.N. Tikhom. – прангос 

песколюбивый – қумсевар шашир. Кўп йиллик, монокарп ўсимлик.Қумли 

тупроқларда ўсади. Қўриқхонада кент тарқалган тур. Ем хашак, эфир мойли ва 

асал ширали ўсимлик.  

ASTERACEAE – СЛОЖНОЦВЕТНЫЕ - ҚОҚИЎТДОШЛАР 

Artemisia diffusa Krasch. ex Poljakov – полынь раскидистая– тарвақайланган 

шувоқ.Ярим бута. Қумли ва гилли тупроқларда учрайди. Қизилқумда кенг 

тарқалган турлардан бири ҳисобланади. Ем хашак, эфир мойли ва асал ширали 

ўсимлик.  

Ўсимлик турларини аниқлашда ва уларнинг фойдали хусусиятларини 

аниқлашда «Флора Узбекистана» [2], «Определитель растений Средней 

Азии»[3], «Бухоро воҳаси флораси таҳлили»[4] илмий манбаларидан 

фойдаланилди. 

Хулоса қилиб айтиш мумкинки, мазкур турлар ҳудудда кенг 

тарқалганлигига қарамасдан қўриқхона ўсимликлари тўғрисидаги 

маълумотларда келтирилмаган. Бу эса қўриқхона ўсимликлар таркибини қайта 

инвентаризация қилишни талаб қилади. Тадқиқотлар давом этяпти. 

